
Cydnabyddiaethau
Mae’r adroddiad hwn yn cydnabod y cyngor, cymorth a chyfraniadau a wnaethpwyd gan yr unigolion a ganlyn: 
John Grimes, Cynulliad Cenedlaethol Cymru
Dr Carl Clowes, Llywydd am Oes Dolen Cymru
John Thomas, Ymddiriedolwr Dolen Cymru

Libuseng Majoro, Dirprwy Glerc, Cynulliad Cenedlaethol Lesotho
Ei Uchelder Brenhinol y Tywysog Seeiso Bereng Seeiso, Uchel Gomisiynydd Teyrnas Lesotho
Bev Wookey, Dolen Cymru.

Paul Furnish, Gweinyddwyr Cyffredinol a Swyddog Cyllid, Cynulliad Cenedlaethol Cymru.
Jenny Allen, Cymru o Blaid Africa, Llywodraeth Cymru
Nathan Huish, Adran Plant, Addysg, Dysgu Gydol Oes a Sgiliau Llywodraeth Cymru
Claire Griffiths, Swyddfa Ddeddfwriaeth Cynylliad Cenedlaethol Cymru
Crynodeb gweithredol
Cyflwyniad
Mae’r adroddiad hwn yn nodi’r holl weithgareddau arwyddocaol rhwng Cynulliad Cenedlaethol Cymru (y’i gelwir yn ‘y Cynulliad’ o hyn ymlaen) a Senedd Teyrnas Lesotho ers i’r dolen gyswllt rhyngddynt gael ei ffurfio yn 2005. Seilir yr adroddiad ar adroddiadau sydd ar gael gan y Cynulliad, ond mae holiaduron hefyd wedi cael eu hanfon at gyfranogwyr allweddol i fynd i’r afael â’r diffyg gwybodaeth sy’n dangos y broses o roi’r gwersi a ddysgwyd o gyswllt dwyochrog (y’i gelwir yn ‘y dolen gyswllt’ o hyn ymlaen) rhwng Cynulliad Cenedlaethol Cymru a Senedd Lesotho ar waith.
Gwybodaeth gefndirol
Mae Lesotho ymhlith glwedydd lleiaf datblygedig y byd, ac mae ganddi un o’r cyfraddau cyffredinolrwydd HIV/AIDS uchaf. Mae Lesotho yn frenhiniaeth gyfansoddiadol, ac mae ganddi senedd ddwysiambr. 

Cafodd Dolen Cymru ei ffurfio ym 1985 i ddarparu dolen gyswllt teg a dwyochrog rhwng Cymru a Lesotho. Mae Llywodraeth Cymru’n darparu cyllid craidd Dolen Cymru (£55,000 ar hyn o bryd) ac mae hefyd yn ariannu Rhaglen Lleoliadau i Athrawon yn Lesotho, sy’n darparu cyfleodd datblygu proffesiynol yn Lesotho i athrawon o Gymru.
Sefydlu’r dolen gyswllt Seneddol rhwng Cangen Cymru o Gymdeithas Seneddol y Gymanwlad a Lesotho
Yn dilyn trafodaethau a gynhaliwyd rhwng 2004 a 2005, daeth Pwyllgor Gwaith Cangen Cymru o Gymdeithas Seneddol y Gymanwlad i’r casgliad fod cydweithio dwyochrog â changen arall o Gymdeithas Seneddol y Gymanwlad o fudd i’r Cynulliad – drwy alluogi i ymweliadau cyfnewid gan Aelodau a staff o’r ddwy ddeddfwrfa ddigwydd, a thrwy godi ymwybyddiaeth ynghylch deddfwrfeydd a chenhedloedd ei gilydd. Dewisiwyd Lesotho fel partner ar gyfer y prosiect hwn yn sgil y cysylltiadau niferus a oedd yn barod wedi’u ffurfio rhwng y ddwy genedl o ganlyniad i waith Dolen Cymru.
Crynodeb o ymweliadau allweddol
Ymweliad â Lesotho gan Mike German AC a John Griffiths AC, 
24-29 Hydref 2005
Ym mis Hydref 2005, aeth dirprwyaeth o’r Cynulliad ar ymweliad â Lesotho i ymchwilio i ffyrdd posibl o gydweithio â Senedd Lesotho. Cynhaliwyd cyfres o gyfarfodydd ag uwch swyddogion a gwleidyddion a fynegodd barn eu bod yn awyddus i’r Cynulliad gynorthwyo’r gwaith o gynyddu capasiti yn Senedd Lesotho. Roedd datblygu staff yn faes pwysig y gallai’r Cynulliad gynnig cymorth ynddo, yn enwedig mewn perthynas â datblygu sgiliau Clercod y Pwyllgorau, oherwydd bod Cynulliad Cenedlaethol Lesotho yn y broses o ddiwygio a chynyddu nifer ei bwyllgorau. Aethpwyd ati â rhaglenni gwaith ac astudio fel canolbwynt y ddolen gyswllt. Argymhellodd y ddirprwyaeth ganolbwynt strategol ar gyfer cysylltiadau rhynglwadol y Cynulliad Cenedlaethol. Fodd bynnag, mae’n awr yn glir fod y dolen gyswllt, a’r gweithgareddau dwyochrog a ddigwyddodd yn sgil y ddolen gyswllt honno, wedi datblygu ar sail mwy ad-hoc ac achylsurol.
Seminarau hyfforddi
Rhaglen leoliadau yn y Cynulliad ar gyfer staff Cynulliad Cenedlaethol Lesotho, 2 – 11 Gorffennaf 2006
Cynhaliwyd ymweliad cyntaf staff Cynulliad Cenedlaethol Lesotho â’r Cynulliad rhwng 2 a 11 Gorffennaf 2006. Daeth Dirprwy Glerc Cynulliad Cenedlaethol Lesotho, tri Chlerc Pwyllgor a Llyfrgellydd Cynorthwyol i’r Cynulliad ar gyfer rhaglen astudio a oedd yn cynnwys cyfle i gysgodi eu cymheiriaid yn y Cynulliad a chymryd rhan mewn gweithdai a oedd yn gysylltiedig â sgiliau pwyllgor a sgiliau seneddol. Cyflwynwyd adroddiad gan y ddirprwyaeth i Glerc a Llefarydd Cynulliad Cenedlaethol Lesotho ar yr hyn a ddysgwyd yn ystod yr ymweliad. Adroddodd y ddirprwyaeth yn ôl ar dryloywder cyfarfodydd y pwyllgorau i’r cyhoedd, rhywbeth y mae’r pwyllgorau yn Lesotho bellach wedi ei efelychu ers mabwysiadu Rheolau Sefydlog newydd yn 2008. Hefyd, mae adroddiadau’r pwyllgorau yn awr yn cael eu paratoi yn ôl arddull adroddiadau pwyllgorau Cynulliad Cenedlaethol Cymru.
Seminar sgiliau pwyllgor yn Lesotho, 29 Medi – 6 Hydref 2007
Ym mis Hydref 2007, teithiodd dirprwyaeth o’r Cynulliad i Lesotho i gynnal seminar hyfforddi ar gyfer staff ac Aelodau pwyllgorau Senedd Lesotho. Roedd nifer pwyllgorau’r Senedd honno ar fin cael eu cynyddu, gan olygu mewnlif o staff newydd a dibrofiad. Cynhaliwyd y seminar yn Maseru, ac roedd 5 o gadeiryddion pwyllgor ac 17 o aelodau staff seneddol Cynulliad Cenedlaethol Lesotho a Chyngres Lesotho yn bresennol. Roedd cynnwys y cyflwyniadau yn canolbwyntio ar weithdrefnau’r pwyllgorau, a rhoddwyd esiamplau go iawn o’r Cynulliad i’r rhai a oedd yn bresennol. Cynhaliwyd trafodaethau grŵp, a gwnaethpwyd nifer o awgrymiadau o ran sut oedd gwella’r pwyllgorau ynddynt. Nid ydym yn ymwybodol bod adroddiad ffurfiol gan Senedd Lesotho ar y seminar yn bodoli. Credir y byddai’r gwersi a ddysgwyd yn ysod yr ymweliad hwn wedi cadarnhau’r gwersi a ddysgwyd yn ystod rhaglen leoliadau 2006.
Ymweliad astudio â’r Cynulliad gan Aelodau a staff Pwyllgor HIV/AIDS Cyngres Lesotho, 8 – 15 Mawrtj 2008
Ym mis Mawrth 2008, daeth dau Aelod ac un swyddog o Gyngres Lesotho ar ymweliad â’r Cynulliad ar gyfer rhaglen astudio a drefnwyd gan Gangen Cymru o Gymdeithas Seneddol y Gymanwlad. Unwaith eto, canolbwyntiodd y rhaglen ar sgiliau pwyllgor a gwaith seneddol arall. Ariannwyd y rhaglen gan Bwyllgor HIV/AIDS Cyngres Lesotho. Ni wnaethpwyd unrhyw argymhellion yn dilyn yr ymweliad. Cafwyd adborth ar lafar gan yr ymwelwyr ar ddiwedd y rhaglen (cyn iddynt adael Cymru). Fodd bynnad, nid ydym yn ymwybodol bod adroddiad ffurfiol gan y ddirprwyaeth yn bodoli.
Seminar ôl-etholiadol yn Lesotho, 15 – 21 Medi 2008
Ym mis Medi 2008, teithiodd Mike German AC i Lesotho i gymryd rhan mewn seminar ôl-etholiadol Cymdeithas Seneddol y Gymanwlad yn Lesotho. Rhoddodd Mike German AC gyflwyniad ar “Ddemocratiaeth seneddol” a “Moeseg ac atebolrwydd Aelodau Seneddol”. Nid ydym yn ymwybodol bod adroddiad ffurfiol o’r ymweliad hwn yn bodoli.
Ymweliad astudio â’r Cynulliad gan Is-lywydd Cyngres Lesotho, 10 – 14 Tachwedd, 2008
Ym mis Tachwedd 2008, bu Is-lywydd Cyngres Lesotho yn ymweld â’r Cynulliad ar ymweliad astudio, yn bennaf er mwyn arsylwi ar waith y Llywydd a’r Dirpwy Lywydd. Nid ydym yn ymwybodol bod adroddiad ffurfiol o’r ymweliad hwn yn bodoli.
Gweithgareddau eraill
Arwerthiant Addewidion, 12 Tachwedd 2008
Ar 12 Tachwedd 2008, noddodd Cangen Cymru o Gymdeithas Seneddol y Gymanwlad arwerthiant yng ngwesty St David’s ym Mae Caerdydd (nid oedd y Senedd ar gael) ar gyfer apêl Dolen Cymru i godi £250,000 er mwyn adeiladu canolfan diwylliannol ac addysgiadol yn Lesotho. Credwn fod yr arwerthiant wedi codi tua £4,000 ar gyfer y prosiect. Fodd bynnag, mae cryn ansicrwydd ynglŷn â’r ffigur hwn, ac mae Dolen Cymru wedi awgrymu nifer o gyfansymiau posibl eraill. Mae Dolen Cymru wedi cynnig ffigur o £35,938 fel cyfanswm o arian sydd wedi cael ei godi ar gyfer y ganolfan hyd yn hyn. Nid yw gwaith adeiladu wedi dechrau eto ac nid oes dyddiad pendant wedi cael ei bennu ar gyfer dechrau’r prosiect.
Noder: caiff ymweliadau anallweddol eraill eu rhestru yng nghorff yr adroddiad.

Casgliad (Crynodeb)
· Mae’r ddolen gyswllt wedi arwain at lawer iawn o adborth a chanlyniadau cadarnhaol;
· mae wedi bod yn anodd gwerthuso’r ddolen gyswllt yn absenoldeb adroddiadau swyddogol cyson yn dilyn y rhaglenni;
· mae cyfathrebu rhwng y Cynulliad a Senedd Lesotho wedi bod yn wael, ac mae’r ddolen gyswllt wedi dibynnu’n ormodol ar gyfranogwyr eraill; 
· ychydig iawn o Aelodau Cynulliad sydd wedi cymryd rhan yn y ddolen gyswllt, gan arwain at ddiffyg dilyniant; a
dylid ystyried agwedd mwy strategol tuag at gysylltiadau dwyochrog yn y dyfodol.

· Crynodeb o weithgareddau dwyochrog allweddol a’r costau sy’n gysylltiedig â hwy rydym yn ymwybodol ohonynt*.
	Dyddiad
	Teitl
	Lleoliad
	Cyfanswm (£)*

	24 - 29.10.2005
	Ymweliad hel ffeithiau
	Lesotho
	£11,410.00

	8.12.2005
	Ymweliad gan Uchel Gomisiynydd Lesotho
	Y Cynulliad
	£114.77

	2 - 11.7.2006
	Rhaglen Gysylltu ar gyfer Staff Cynulliad Cenedlaetol Lesotho
	Y Cynulliad
	£11,511.96

	30.11.2006
	Ymweliad gan Uchel Gomisiynydd Lesotho
	Y Cynulliad
	£250.00

	29.9.2007 - 6.10.2007
	Seminar sgiliau pwyllgor
	Lesotho
	£6,429.78

	8 - 15.3.2008
	Ymweliad gan y Pwyllgor HIV/AIDS
	Y Cynulliad
	£377.83

	6.6.2008
	Ymweliad gan Weinidog dros Faterion Tramor Lesotho
	Y Cynulliad
	N/A

	15 - 21.9.2008
	Seminar ôl-etholiadol Cymdeithas Seneddol y Gymanwlad
	Lesotho
	£1,571.05

	10 - 14.11.2008
	Ymweliad astudio gan Is-lywydd Cyngres Lesotho
	Y Cynulliad
	£798.63

	12.11.2008
	Arwerthiant Addewidion
	Gwesty St David’s, Caerdydd
	£3,000.59

	13.11.2008
	Ymweliad gan y Brenin Letsie III
	Y Cynulliad
	N/A

	25.2.2009
	Ymweliad gan Weinyddiaethau Allweddol Lesotho
	Y Cynulliad
	N/A

	13 - 16.5.2010
	Ymweliad â Lesotho gan Jeff Cuthbert AC
	Lesotho
	N/A

	16.6.2010
	Derbyniad i ddathlu pen-blwydd Cymdeithas Seneddol y Gymanwlad/Dolen Cymru yn 25 oed 
	Y Cynulliad
	£537.27

	6.10.2010
	Ymweliad gan Frenhines Lesotho
	Y Cynulliad
	£585.37

	
	
	
	£36,587.25


*Dros £100.00

Adroddiad Llawn
Cylch gorchwyl
Cyflwynir yr adroddiad hwn i gael ei ystyried gan Bwyllgor Gwaith Cangen Cymru o Gymdeithas Seneddol y Gymanwlad ym mis Mawrth 2011.
Nid yw’r adroddiad yn ceisio penderfynu neu ddylanwadu ar gyfeiriad unrhyw gydweithio rhwng y ddwy ddeddfwrfa yn y dyfodol; yn hytrach mae’n ceisio darparu—am y tro cyntaf—cofnod manwl a ffeithiol, a sefydlu’n gadarn amcanion a chanlyniadau yr holl weithgareddau sylweddol a gynhaliwyd ers 2005 fel rhan o’r ddolen gyswllt.
Cefndir yr adroddiad
Yn gynnar yn 2010, gwnaeth Mike German AC gais i Bwyllgor Gwaith Cangen Cymru o Gymdeithas Seneddol y Gymanwlad ei fod yn darparu cymorth technegol ychwanegol i Senedd Lesotho, yn enwedig ym meysydd gwasanaethau cyfreithiol a chysylltiadau cyhoeddus.
Roedd y Gangen yn agored i awgrymiadau; fodd bynnag, cafwyd datganiad gan Gadeirydd y Gangen ei fod bellach yn amserol i werthuso effaith ac effeithiolrwydd gweithgareddau dwyochrog rhwng y ddwy ddeddfwrfa hyd yn hyn cyn ymrwymo i unrhyw gymorth technegol ychwanegol. Cafodd adroddiad i’r perwyl hwn ei gomisiynu.
Methodoleg
Mae’r adroddiad hwn yn astudiaeth ansoddol sy’n manteisio ar yr adborth a gafwyd gan gyfranogwyr allweddol yn y ddolen gyswllt. Roedd y wybodaeth hon ar gael drwy astudio gwybodaeth archif y Cynulliad a thrwy gyfweliadau a holidauron cynhwysfawr a gwblhawyd gan gyfranogwyr allweddol. Nid yw’r wybodaeth a gyflwynir yn yr adroddiad yn drwyadl, ond mae’n crynhoi’r ffeithiau a’r wybodaeth allweddol a gasglwyd hyd eithaf ein gallu, o ystyried y wybodaeth a’r ffynonellau a oedd ar gael.
Mae ffynonellau archif y Cynulliad yn cynnwys:

· Adroddiadau ar ôl ymweliadau. Roedd yr adroddiadau hyn yn werthfawr wrth geisio dilyn cynnwys a diben ymweliadau a gweithgareddau unigol. Fodd bynnag, i raddau helaeth nid oeddent yn dangos bod gwersi a ddysgwyd wedi cael eu rhoi ar waith gan Senedd Lesotho.
· Dogfennau Cangen Cymru o Gymdeithas Seneddol y Gymanwlad. Gan gynnwys cofnodion cyfarfodydd Pwyllgor Gwaith y Gangen.

· Cofnodion eraill
Holiaduron
Er mwyn deall effaith y ddolen gyswllt yn y tymor canolig ac yn y tymor hir, cafodd pedwar holiadur eu paratoi a’u hanfon i gyfranogwyr allweddol yn y ddolen gyswllt. Amcan yr holiaduron oedd casglu adborth ôl-syllol ac amlygu newidiadau a gwelliannau bras i waith Senedd Lesotho a oedd yn gysylltiedig â gweithio ar y cyd â’r Cynulliad. Cafodd y cwestiynau a ofynnwyd eu haddasu’n benodol ar gyfer pob unigolyn yn ôl eu gwahanol ran yn y ddolen gyswllt. 
Cwblhawyd holiaduron gan: 

· John Grimes, ar ran Gwasaneth Pwyllgorau’r Cynulliad. Hefyd, gofynnwyd i John gwblhau holiadur oherwydd ei fod wedi cymryd rhan yn y ddolen gyswllt, yng Nghymru ac yn Lesotho, ac ef oedd cyn Bennaeth Dros Dro Gwasanaeth Pwyllgorau’r Cynulliad.
· Libuseng Majoro, Dirprwy Glerc Cynulliad Cenedlaethol Lesotho, ar ran Senedd Lesotho.
· Dr Carl Clowes, Llywydd Anrhydeddus am Oes Dolen Cymru, a John Thomas, Ymddiriedolwr Dolen Cymru.

Hefyd, cafodd holiadur ei anfon at yr Arglwydd German, a gadarnhaodd ei fod wedi cael yr holiadur, ond sydd heb ei anfon yn ôl erbyn i’r adroddiad hwn gael ei gyflwyno. Mae hyn yn anffodus, oherwydd rhwng 2005 a 2010, cydnabyddir mai Mike German AC yw’r unigolyn a gafodd y profiad mwyaf o’r ddolen gyswllt, a’r cyfranogiad mwyaf ynddi, o blith holl Aelodau’r Cynulliad. Nid oes amheuaeth y gallai ei ddealltwriaeth o’r mater, a’i safbwynt arno, fod wedi cyfoethogi’r adroddiad hwn.
Anawsterau cyfathrebu
Mae adborth a gasglwyd drwy’r holiaduron wedi amlygu nifer o wendidau annisgwyl yn y ddolen gyswllt. Yr hyn sydd fwyaf amlwg yw’r diffyg dulliau ffurfiol o gyfathrebu rhwng y Cynulliad a Senedd Lesotho.
Fel enghraifft o’r uchod, cafwyd cryn anhawster wrth gysylltu â Senedd Lesotho er mwyn anfon yr holiadur ei hun. Roedd yr ymdrechion a wnaethpwyd i gysylltu â Senedd Lesotho yn gynnar ym mis Ionawr 2011 yn cynnwys: cysylltu â’r Senedd drwy’r wefan gyffredinol, anfon e-bost at y Llefarydd, y Dirprwy Lywydd a’r Clercod a cheisio cysylltu drwy unigolion a sefydliadau eraill fel Dolen Cymru, yr Arglwydd German a’r Uchel Gomisiwn. Fodd bynnag, nid oedd yr ymdrechion hyn yn llwyddiannus. 
Ar 7 Chwefror 2011, cyfarfu Uchel Gomisiynydd Lesotho â Changen Cymru o Gymdeithas Seneddol y Gymanwlad, a chytunodd yr Uchel Gomisiynydd i ddefnyddio’i ddylanwad i sicrhau ymateb i’r holiadur. Yn dilyn ymyrraeth yr Uchel Gomisiynydd, rydym wedi cael ymateb rhannol gan Ddirprwy Glerc Cynulliad Cenedlaethol Lesotho.
Awgrymodd yr holiaduron ei bod yn ymddangos nad oedd gweithdrefnau cadarn yn eu lle i gasglu adborth yn dilyn rhaglenni dwyochrog. Caiff hyn ei drafod yn fwy manwl yng nghorff yr adroddiad hwn.
Gwybodaeth gyffrediol
Gwybodaeth am Lesotho
Mae Lesotho (Teyrnas Lesotho yn swyddogol) yn wladwriaeth sofran a brenhiniaeth gyfansoddiadol y tu mewn i ffiniau De Affrica. Mae ganddi arwynebedd o 30,355 cilomedr sgwâr (tua’r un maint â gwlad Belg) a phoblogaeth o tua 2 filiwn. Roedd Lesotho yn Brotectoriaeth Prydeinig tan 1966, ac mae’n aelod o’r Gymanwlad.
Mae Lesotho yn dioddef o dlodi eithafol, ac mae wedi cael ei dynodi’n  Wlad Lleiaf Datblygedig gan y Cenhedloedd Unedig. Y disgwyliad oes cyfartalog yw 40.38 mlynedd yn unig (2009) ac mae gan Lesotho y gyfradd HIV/AIDS drydydd uchaf yn y byd (23 %). 
Senedd Lesotho
Senedd ddwysiambr sy’n ffurfio cangen ddeddfwriaethol y llywodraeth, ac sy’n cynnwys y “Cynulliad Cenedlaethol” (y tŷ isaf) a’r “Gyngres” (yr uwch dŷ). Mae gan Cynulliad Cenedlaethol Lesotho drefniadau etholiadol tebyg iawn i drefniadau Cynulliad Cenedlaethol Cymru – o’r 120 Aelod, caiff 80 ohonynt eu hethol i gynrychioli etholaeth a 40 o restri. Mae gan y Gyngres 33 o Aelodau – 22 ohonynt yn Aelodau ex-officio fel penaethiaid llwythau ac 11 o Aelodau’n cael eu henwebu gan y Brenin.
Y Brenin yw pennaeth y wladwriaeth ond fe’i gyfyngir rhag gael unrhyw awdurdod gweithredol neu ddeddfwriaethol gan gyfansoddiad 1993. Ystyrir swyddogaeth y frenhiniaeth i fod yn un gwbl seremonïol.
Dolen Cymru
 
Ffurfiwyd Dolen Cymru ym 1985 fel elusen cofrestredig i hyrwyddo cydweithio rhwng y gymdeithas sifil yng Nghymru a Lesotho yn dilyn sylwadau gan yr aelodau gwreiddiol nad oedd modd cynnal lefel y cymorth presennol o’r gorllewin er mwyn sicrhau etifeddiaeth barhaus. 
Egwyddorion Dolen Cymru oedd: 
· creu dolen gyswllt teg rhwng Cymru a gwlad llai datblygiedig, lle byddai’r ddwy ochr yn manteisio o weithio ar y cyd;
· creu dolen gyswllt barhaus ar lawr gwlad rhwng unigolion, grwpiau a sefydliadau yn y ddwy wlad, dull sydd heb gael ei ddefnyddio’n ddigonol mewn cysylltiadau sydd eisoes yn bodoli rhwng y llywodraethau; a
· chanolbwyntio ar gyfeillgarwch, dealltwriaeth a chyfnewid yn hytrach na darparu cymorth materol yn unig.
Pan gyhoeddwyd y prosiect, cafodd ei ddisgrifio fel dolen gyswllt rhwng ‘gwlad â gwlad’ a oedd yn adeiladu ar prosiectau a oedd eisoes yn bodoli yn Lesotho, fel ymdrech gan Sefydliad y Merched yng Nghymru i helpu darparu cyflenwad o ddŵr yfed glân, ac ymgyrch gan y Ganolfan Gymreig Materion Rhyngwladol i godi arian er mwyn cefnogi prosiectau UNICEF yn Lesotho. 

Mae Cymru a Lesotho yn rhannu rhai nodweddion, gan gynnwys poblogaeth sydd yn bennaf yn Gristnogol, tirwedd mynyddig, gweithlu mawr sy’n mwyngloddio (yn Ne Affrica) a chariad at ganu.  
Rhaglen Llywodraeth Cymru yn Lesotho

Mae Llywodraeth Cymru’n cyllido ac yn gweinyddu Rhaglen Lleoliadau i Athrawron yn Lesotho, menter ar wahân i gyswllt y Cynulliad â Senedd Lesotho. Diben y rhaglen hon yw: 
· cynnig cyfleoedd ar gyfer datblygiad proffesiynol i athrawon o Gymru yn Lesotho a galluogi athrawon o Lesotho i ymweld â Chymru; 
· hybu dinasyddiaeth byd-eang; a
· chryfhau cysylltiadau rhwng Cymru a Lesotho ymhellach.
Ym mis Ebrill 2006, aeth Jane Davidson AC, y Gweinidog dros Addysg, Dysgu Gydol Oes a Sgiliau ar y pryd, yn ogystal â dau swyddog, ar ymweliad â Lesotho am bedwar diwrnod. Diben yr ymweliad oedd cryfhau’r cysylltiadau rhwng Cymru a Lesotho ar lefel gweinidogol, trafod a chadw llygaid ar rhaglen lleoliadau i athrawon yn Lesotho ac ar waith Dolen Cymru.   
Yn ddiweddar, mae Llywodraeth Cymru wedi torri ei gyllid ar gyfer y rhaglen lleoli athrawon yn yr hir dymor, gan ostwng y gyllideb o £84,000 (2009-10) i £66,000 (2010-11).
Yn ogystal â’r rhaglen hon, mae Llywodraeth Cymru hefyd yn darparu grant blynyddol £55,000 i Dolen Cymru, sy’n cael ei ddefnyddio i dalu am waith swyddogion cyflogedig, cymorth gweinyddol a chostau’r swyddfa ym Mae Caerdydd. Daeth yr arian craidd hwn cyn sefydlu’r Cynulliad a chyn datganoli, ac mae’n dyddio’n ôl i gyfnod y Swyddfa Gymreig.
Cyflwyniad – Sefydlu Dolen Gyswllt Cynulliad Cenedlaethol Cymru (Cymdeithas Seneddol y Gymanwlad) a Senedd Lesotho.
Dechreuodd Cangen Cymru o Gymdeithas Seneddol y Gymanwlad ymchwilio i’r budd a fyddai’n dod o raglen parhaus o weithgareddau gyda Changen arall o Gymdeithas Seneddol y Gymanwlad yn ystod cyfarfodydd Pwyllgor Gwaith y Gangen rhwng 2004 a 2005. Amcanion penodol y ddolen gyswllt fyddai
:
· ehangu a chynyddu cyfranogiad gan Aelodau Cynulliad yng Nghymdeithas Seneddol y Gymanwlad (dim ond tri neu bedwar o Aelodau’r Cynulliad oedd yn cael profiad o weithgareddau Cymdeithas Seneddol y Gymanwlad bob blwyddyn);
· creu fframwaith er mwyn trafod materion o fudd i’r ddwy ochr, fel gweithdrefnau deddfwriaethol a chraffu effeithiol;
· codi proffil ac ymwybyddiaeth ynghylch y naill wlad a’r llall; a
· dysgu am agweddau ar waith seneddol oedd o ddiddordeb i’r ddeddfwrfa arall, fel y gallai’r berthynas fod yn gwbl ddwyochrog. 
Dylai’r holl Aelodau Cynulliad gael eu gwahodd i gymryd rhan yn y dolen gyswllt, ar yr amod eu bod wedi cyflwyno cais ysgrifenedig i’r Gangen yn amlinellu diben pob ymweliad a sut y byddai’r ymweliad yn datblygu’r berthynas. Wedyn, byddai disgwyl i’r Aelodau gyflwyno adroddiad i’r Gangen yn dilyn yr ymweliad.

Yn dilyn trafodaethau pellach ar y mater yn gynnar yn 2005, cytunodd y Gangen mai Lesotho oedd yr ymgeisydd mwyaf addas o ran tebygolrwydd maint, poblogaeth a threfniadau etholiadol. Byddai perthynas dwyochrog hir dymor â Lesotho yn ategu at y cysylltiadau amrywiol a oedd yn barod yn bodoli rhwng Cymru a Lesotho
.
Hefyd, bu dirprwyaeth o Gynulliad Cenedlaethol Lesotho yn ymweld â Chymru yn 2002, ac mae’n ymddangos bod Aelodau o’r ddau sefydliad wedi ystyried y profiad i fod yn un gwerthfawr (nid ydym yn ymwybodol o unrhyw gofnod o’r ymweliad hwn)
.
Ar 10 Mai 2005, cynhaliwyd cyfarfod o Bwyllgor Gwaith y Gangen, a chytunwyd y dylai Clerc y Cynulliad ar y pryd (Paul Silk) wneud cysylltiadau cyntaf â’i gymar yn Lesotho i ddatgan diddordeb y Gangen mewn ffurfio cyswllt ac i ofyn a oedd yn bosibl trefnu ymweliad â Lesotho. Ni chafwyd unrhyw ymateb, ac fe anfonwyd yr e-bost unwaith eto ar 3 Mehefin; eto, ni chafwyd ymateb
.

Yn dilyn y diffyg ymateb i’r e-byst a anfonwyd at Glerc Cynulliad Cenedlaethol Lesotho, ysgrifennodd Clerc y Cynulliad at Uchel Gomisiwn Prydain yn Lesotho i ymchwilio ymhellach i’r syniad
. 

Ymweliad â Lesotho i hel ffeithiau, 24-29 Hydref 2005

Y ddirprwyaeth
Mike German AC
John Griffiths AC
Andrew George (Ysgrifennydd y Ddirprwyaeth) 
Dyfan Jones (Dolen Cymru)
Amcan
Yn dilyn penderfyniad Pwyllgor Gwaith Cangen Cymru o Gymdeithas Seneddol y Gymanwlad ym mis Mai 2005 i ddatblygu cysylltiadau dwyochrog agosach â deddfwrfa arall, anfonodd Pwyllgor Gwaith y Gangen ddirprwyaeth i Lesotho ar ymweliad i hel ffeithiau er mwyn ymchwilio i meysydd posibl i gydweithio ynddynt.
Nodwyd dau amcan penodol ar gyfer yr ymweliad:
1. Adeiladu ac atgyfnerthu perthnasau rhwng Cynulliad Cenedlaethol Cymru a Senedd Lesotho ac ystyried meysydd posibl y gellir cydweithio ynddynt.

2. Trafod â llywodraethau rhyngwladol a chyrff anllywodraethol sy’n gweithio ar lawr gwlad yn Lesotho sut all y Cynulliad Cenedlaethol ategu at eu gweithgareddau yn y ffordd orau. 

Crynodeb o’r rhaglen
26 Hydref 2005 – Cyfarfodydd â: y Gweinidog dros Addysg a Hyfforddiant a Phrif Ysgrifennydd y Weinyddiaeth Addysg a Hyfforddiant; Mr Peter Barrett, Is-gennad Anrhydeddus y Deyrnas Unedig; Mr John Viner, Swyddog y Rhaglen Lywodraethiant; a Michael M Mataure, Cynghorydd i’r Rhaglen Lywodraethiant, Rhaglen Ddatblygu y Cenhedloedd Unedig.
27 Hydref 2005 – Cyfarfodydd â: Llefarydd a Dirprwy Lefarydd Cynulliad Cenedlaethol Lesotho; seneddwyr a swyddogion uwch eraill; Dirprwy Gyfarwyddwr Etholiadau y Comisiwn Etholiadol Annibynnol; Clerc a Dirprwy Glerc Cynulliad Cenedlaethol Lesotho.
28 Hydref – Ymweliad ag Ysbyty Adfentydd Maluti ac Ysgol Gyfun Molapo
29 Hydref – Ymweliad â Thaba Tseka, Ysgol Gynradd Bereng ac Ysgol Gynradd Loti.
Cydweithio yn y dyfodol 
Cafodd adroddiad ei baratoi gan y ddirprwyaeth o Gangen Cymru yn dilyn yr ymweliad. Mae’r adroddiad hwn yn dangos bod y ddiprwyaeth wedi cadarnhau parodrwydd Llefarydd a Chlerc Cynulliad Cendedlaethol Lesotho i gymryd rhan mewn rhaglen o weithgareddau parhaus gyda’r Cynulliad. Cafodd y meysydd posibl y gellid cydweithio ynddynt hefyd eu nodi, fel a ganlyn:
· adeiladu capasiti ymhlith Clercod Seneddol; 

· hybu dealltwriaeth drwy addysgu’r cyhoedd; 

· llyfrgell yr Aelodau a chymorth ymchwil iddynt; a
· materion ymarferol yn ymwneud â gwahanu. (Ystyrir fod hwn yn golygu gwahanu’r ddeddfwrfa a’r corff gweithredol)
Soniodd Llefarydd Cynulliad Cenedlaethol Lesotho am hyfforddi a datblygu staff, a oedd yn arbennig o briodol oherwydd fod Senedd Lesotho wrthi’n mynd drwy’r broses o ddiwygio seneddol, datblygiad sy’n cynnwys ehangu’r system bwyllgorau. Roedd pum pwyllgor portffolio newydd yn mynd i gael eu creu, a fyddai’n arwain at fewnlif o staff ac Aelodau newydd a dibrofiad.
Roedd gwasanaethau cymorth i Aelodau’r Cynulliad yn faes arall lle y gallai’r Cynulliad gynnig cymorth, oherwydd fod Cynulliad Cenedlaethol Lesotho wedi cael llyfrgell fechan a mynediad at y rhyngrwyd yn ddiweddar.
Mae hefyd yn bwysig nodi bod Cynulliad Cenedlaethol Lesotho yn barod wedi sefydlu cysylltiadau ar wahân â Rhaglen Ddatblygu y Cenhedloedd Unedig (rhoddwyd cymorth technegol ynghylch swydd y Llefarydd a chymorth i’r uwch reolwyr ddatblygu eu trefniadau llywodraethiant) a Senedd De Affrica (rhoddwyd cymorth i Gynulliad Cenedlaethol Lesotho ailddrafftio ei Reolau Sefydlog).
Argymhellion yn deillio o’r ymweliad
Gwnaethpwyd nifer o argymhellion ar ôl yr ymweliad (cyfeiriwch at baragraffau 30 a 31 o adroddiad y ddirprwyaeth, sydd ar gael o’r adran Datblygu Rhyngwladol ar wefan y Cynulliad), sydd fel a ganlyn:
(i) gweithio i ddatblygu cyfeiriad strategol ar gyfer cysylltiadau rhyngwladol y Cynulliad Cenedlaethol, gan adeiladu ar y cysylltiadau rhwng Cymru a Lesotho sydd eisoes yn bodoli ac ar y rhai sy’n datblygu;
(ii) bod rhaglen o ymweliadau gwaith ac astudio ar lefel Aelodau a swyddogion yn cael ei sefydlu rhwng y ddau Gynulliad;
(iii) bod grŵp trawsbleidiol ar Lesotho yn cael ei sefydlu yn y Cynulliad i hyrwyddo trafodaethau effeithiol yn y dyfodol rhwng Aelodau’r Cynulliad, Dolen Cymru a’r gymdeithas sifil i sicrhau bod rhaglen addas o gyfranogiad yn cael ei datblygu;
(iv) bod Llywodraeth Cymru’n ystyried adeiladu ar y cysylltiadau sy’n bodoli’n barod rhwng Cymru a Lesotho ac yn canolbwyntio ei strategaeth ddatblygu rhyngwladol ar Lesotho.
Canlyniad
O ran argymhellion yr adroddiad ar ôl yr ymweliad:
Awgrymodd argymhelliad (ii) o’r adroddiad y dylai rhaglen o ymweliadau gwaith ac astudio gan Aelodau a swyddogion gael ei sefydlu rhwng y ddau Gynulliad. Aeth y rhaglenni hyn ymlaen i fod yn greiddiol i’r cydweithrediad rhwng y Gangen â Senedd Lesotho; er enghraifft, rhwng 2006 a 3008, roedd pedair menter gwahanol a ganolbwyntiodd ar hyfforddi staff yn gyfrifol am gyfran helaeth o wariant gan Gangen Cymru ar y ddolen gyswllt.
Fodd bynnag, gellir dadlau na ddatblygodd canolbwynt strategol ar gyfer cysylltiadau datblygu rhyngwladol y Cynulliad Cenedlaethol, a hynny’n adeiladu ar gysylltiadau rhwng Cymru â Lesotho (argymhelliad I), oherwydd nid oedd strategaeth neu raglen waith i egluro cyfeiriad arfaethedig cydweithredu rhwng y sefydliadau yn y dyfodol.
Yn ystod ei gyfnod yn Lesotho, cafodd Dyfan Jones ddylanwad sylweddol ar ddatblygu cynnwys rhaglenni hyfforddiant yn y dyfodol. Roedd hefyd ganddo rôl fel canolwr ar gyfer cyfathrebu rhwng y Cynulliad a Lesotho
.
Fodd bynnag, ar ôl iddo adael Lesotho yn 2008, roedd dirywiad amlwg yn y ddolen gyswllt rhwng y ddwy ddeddfwrfa. Mae hyn yn amlygu diffyg cysondeb y ddolen gyswllt, a oedd yn dibynnu’n ormodol ar nifer annigonol o unigolion a oedd heb ddangos unrhyw ystyriaeth o gysondeb ar gyfer cyfeiriad unrhyw gydweithredu yn y dyfodol.
Ni ffurfiwyd y grŵp trawsbleidiol arfaethedig ar Lesotho (argymhelliad III). 
Noder: Roedd Dyfan Jones yn rhan o’r ddirprwyaeth hon i Lesotho fel un o gyflogeion Dolen Cymru. Aeth ymlaen i weithio dros Brosiect Datblygu y Cenhedloedd Unedig, ac roedd wedi’i leoli yn Lesotho yn rhinwedd ei swydd fel cynghorwr i’r Pwyllgor HIV/AIDS.
Seminarau hyfforddi
Rhaglen Gysylltu ar gyfer staff Cynulliad Cenedlaethol Lesotho, 2 – 11 Gorffennaf 2006

Y ddirprwyaeth
Mrs. Rethabile Maluke, Dirprwy Glerc y Cynulliad
Mr. Mosito Lelimo, Clerc y Pwyllgor
Mr. Mothibe Mothibe, Clerc y Pwyllgor
Ms. ‘Malephallo Mohasoa, Clerc y Pwyllgor
Mr. Moeketsi Liphoto, Llyfrgellydd Cynorthwyol
Cyflwyniad
Yn dilyn penderfyniad Cangen Cymru o Gymdeithas Seneddol y Gymanwlad i ddarparu cyfleoedd datblygu personol i staff Cynulliad Cenedlaethol Lesotho, cytunodd y Gangen i gynnal ymweliad gan 5 aelod staff seneddol o Gynulliad Cenedlaethol Lesotho i ddilyn rhaglen a oedd yn canolbwyntio ar gysgodi gan gymheiriaid a chyflwyniadau gan/cyfarfodydd â staff y Comisiwn, gan gynnwys gweithrediadau a gweithdrefnau’r Cynulliad. 
Talwyd yr holl gostau o ran teithio, llety a chynhaliaeth gan Gangen Cymru o Gymdeithas Seneddol y Gymanwlad oherwydd y cyfyngiadau ariannol ar Gynulliad Cenedlaethol Lesotho.
Roedd yr ymweliad hefyd yn nodweddiadol oherwydd mai hwn oedd y tro cyntaf i raglen gysylltu ar gyfer grŵp o ymwelwyr gael ei chynnal gan y Cynulliad dros gyfnod estynedig.
Crynodeb o’r rhaglen
3 Gorffennaf: Cyflwyniad cyffredinol; cyfarfod cyntaf â’r mentoriaid o’r Comisiwn; taith o amgylch swyddfeydd y Cynulliad a’r ardal leol; derbyniad o dan ofal Paul Silk, Clerc y Cynulliad; trafodaethau ag Uwch Reolwyr Gwasanaeth Seneddol y Cynulliad; taith o amgylch y Senedd a’r Pierhead; sesiwn grynhoi gyda’r mentoriaid. 
4 Gorffennaf: Cyflwyniad i fusnes y Siambr; cyflwyniad i fusnes y pwyllgorau; derbyniad o dan ofal Cangen Cymru o Gymdeithas Seneddol y Gymanwlad; trafodaeth ag Alun Cairns AC (Cadeirydd y Gangen ar y pryd), John Griffiths AC a Mike German AC, Aelodau o Bwyllgor Gwaith y Gangen; gwylio’r Cyfarfod Llawn o’r oriel gyhoeddus; sesiwn adolygu gydag Andrew George; sesiwn friffio ar dechnoleg gwybodaeth a chyfathrebu.
5 Gorffennaf: Drwy’r dydd – rhaglenni unigol o dan ofal mentoriaid Comisiwn y Cynulliad.
6 Gorffennaf: Bore – rhaglenni unigol; cyfarfodydd â staff cymorth Aelodau Cynulliad; cyflwyniad ar ddrafftio Rheolau Sefydlog newydd y Cynulliad. 
7 Gorffennaf: Drwy’r dydd – Ymweld ag Ysgol St Cenydd, Caerffili (sydd wedi’i gefeillio ag Ysgol Mount Royal yn Leribe, Lesotho)
10 Gorffennaf: Ymweliad â San Steffan a drefnwyd gan Gangen Cymru o Gymdeithas Seneddol y Gymanwlad.
11 Gorffennaf: Sesiwn grynhoi
Argymhellion yn deillio o’r ymweliad
Yn dilyn y rhaglen hon, casglodd Peter Kellam o Ysgrifenyddiaeth Cangen Cymru o Gymdeithas Seneddol y Gymanwlad adborth gan yr ymwelwyr, a ffurfiodd adroddiad i fanylu ar yr ymweliad.
Adroddodd Ysgrifenyddiaeth y Gangen yn ôl ar nifer o ganlyniadau cadarnhaol yn deillio o’r ymweliad, gan gynnwys:

· sefydlu cysylltiadau personol rhwng cymheiriaid yn y ddwy ddeddfwrfa;
· gwell ddealltwriaeth o natur y ddau sefydliad; ac
· awgrymiadau ar gyfer rhaglenni ychwanegol.

Canlyniadau
Er mwyn asesu budd ymarferol y rhaglen, gofynnwyd i Ddirprwy Glerc Cynulliad Cenedlaethol Lesotho gyflwyno adroddiad i’r Cynulliad hwnnw er mwyn adlewyrchu ar y rhaglen unwaith i’r gwersi a ddysgwyd a’r profiadau a gafwyd gael eu rhoi ar waith. Disgwyliwyd i’r adroddiad hwn gael ei gyflwyno tuag at ddiwedd 2006
. 

Ym mis Tachwedd 2006, gwnaeth Gangen Cymru o Gymdeithas Seneddol y Gymanwlad gais arall am adroddiad gan Gynulliad Cenedlaethol Lesotho i ddangos: “how the visit had influenced their work and what areas they would wish to develop in future programmes”
. Cafodd adroddiad a oedd yn crynhoi nifer o’r gwersi a ddysgwyd yn ystod yr ymweliad ei baratoi gan y ddirprwyaeth ar ôl iddi ddychwelyd i Lesotho
.
Roedd yr adroddiad gan y ddirprwyaeth o Lesotho’n cynnwys argymhellion mewn perthynas â strwythur Senedd Lesotho a gwaith ei phwyllgorau. Ym mis Ionawr 2011, anfonwyd holiadur at Senedd Lesotho yn gofyn a oedd unrhyw wersi a ddysgwyd wedi cael eu rhoi ar waith. Rydym wedi cael ymateb rhannol sy’n awgrymu bod rhai o’r gwersi a ddysgwyd wedi cael eu rhoi ar waith yn dilyn yr ymweliad.
Mae’n ymddangos bod tryloywder ac atebolrwydd y Cynulliad, yn ogystal â chyfranogiad gan y cyhoedd ynddo, wedi dylanwadu ar bwyllgorau Senedd Lesotho. Yn ôl y ddogfen sy’n ystyried y gwersi a ddysgwyd, cafodd cyfranogiad gan y cyhoedd yng ngwaith y Cynulliad gryn argraff ar y ddirprwyaeth: “public participation in policy and legislation formulation [at the Assembly] is so remarkable”. Ers iddynt fabwysiadu Rheolau Sefydlog newydd yn 2008, mae’r pwyllgorau portffolio yn Lesotho wedi rhoi mynediad i’r cyhoedd at drafodion y pwyllgorau hynny. Caiff adroddiadau’r pwyllgorau ar Filiau bellach eu paratoi yn “the Wales style”, fel y’i gelwir gan y Dirprwy Glerc, gyda rhai mân newidiadau. Mae nifer sylweddol o adroddiadau wedi cael eu mabwysiadu gan y Tŷ
.    

Fodd bynnag, nid yw’n ymddangos bod gohebiaeth barhaus wedi datblygu rhwng y Cynulliad a Chynulliad Cenedlaethol Lesotho yn y modd y gobeithiwyd iddi ddatblygu pan gynhaliwyd yr ymweliad. Yn ystod yr ymweliad, nododd y ddirprwyaeth fod nifer o’r gwersi pwysicaf a ddysgwyd wedi codi yn ystod trafodaethau anffurfiol â chymeiriaid yng Nghomisiwn y Cynulliad. Gobeithiwyd y byddai’r cysylltiadau hyn yn parhau ar ôl i’r ddirprwyaeth ddychwelyd i Lesotho: “to provide an immediate mechanism for continued correspondence and support”. Nododd yr ymwelwyr y dylai cysylltiad cynnar gael ei sefydlu y tu mewn i’r ddau sefydliad er mwyn datblygu’r rhaglen ymweliadau
.

Pan ofynnwyd iddynt pa gysylltiadau rhwng cymheiriaid a ffurfiwyd gan y ddwy ddeddfwrfa, cafwyd ymateb gan wasanaethau’r pwyllgorau yn y Cynulliad a Senedd Lesotho yn dweud nad oedd hyn wedi digwydd
. Daeth Dyfan Jones yn ffigwr allweddol yn y cyfathrebiad rhwng y Cynulliad a Senedd Lesotho, gan ymddwyn fel canolwr, a byddai rhaglenni’r dyfodol yn datblygu drwyddo. 
Seminar sgiliau pwyllgor, 29 Medi – 6 Hydref 2007

Y ddirprwyaeth
Mike German AC  
John Grimes (Pennaeth Dros Dro Gwasanaeth y Pwyllgorau, Cynulliad Cenedlaethol Cymru).
Amcan
Cynhaliwyd yr ymweliad hwn ar ôl yr etholiad cyffredinol yn Lesotho ym mis Mai 2007. Roedd Cynulliad Cenedlaethol Lesotho wrthi’n ailddrafftio ei Reolau Sefydlog a fyddai wedyn yn diwygio strwythur y system bwyllgorau drwy gyflwyno pum pwyllgor porffolio newydd. Byddai hyn yn achosi mewnlif o Gadeiryddion a Chlercod pwyllgor newydd.
Yn dilyn ymrwymiad gan y Gangen i ddarparu cyfloedd ar gyfer datblygu personol i staff Senedd Lesotho, cymeradwyodd Cangen Cymru o Gymdeithas Seneddol y Gymanwlad gynnig i noddi ymweliad â Lesotho gan Aelod a swyddog o’r Cynulliad gyda’r bwriad o gyflwyno seminar hyfforddi i Aelodau a staff Senedd Lesotho.
Trwy Dyfan Joens (Swyddog Rhaglen Ddatblygu y Cenhedloedd Unedig yn gweithio yn Lesotho), gofynnodd Clerc Cynulliad Cenedlaethol Lesotho i’r ddirprwyaeth ddabtlygu rhaglen yn canolbwyntio ar: 

· arferion a gweithdrefnau seneddol;
· cyllidebau ar gyfer pwyllgorau;
· cynllunio gweithgareddau’r pwyllgorau; a’r
· berthynas rhwng pwyllgorau portffolio â’r gweinyddiaethau perthnasol
Yn dilyn hyn, pennwyd dau amcan ar gyfer yr ymweliad:

(i) adeiladu capasiti seneddol yn Lesotho. Byddai’r ddirprwyaeth yn rhoi blas ar strwythur a gwaith pwyllgorau Cynulliad Cenedlaethol Cymru i Gynulliad Cenedlaethol Lesotho; a
(ii) datblygu ymwybyddiaeth ynghylch cysylltiadau rhwng Cymru a Lesotho ymhlith Aelodau Cynulliad ac adrodd yn ôl ar faterion o ran datblygu gweithgarwch ychwanegol.
Crynodeb o’r rhaglen
Cynhaliwyd y seminar yng ngwesty Maseru Sun, ac roedd 5 o gadeiryddion pwyllgor a 17 o staff seneddol Cynulliad Cenedlaethol Lesotho a Chyngres Lesotho yn bresennol. Wrth wneud hyn, gobeithiwyd y byddai’r seminar yn annog cydlyniant a chydweithio gwell rhwng y ddau Dŷ.
Disgrifiwyd y seminar gan Glerc Cynullaid Cenedlaethol Lesotho fel “a golden, once in a parliament experience”, oherwydd hwn oedd yr hyfforddiant penodol cyntaf ynghylch pwyllgorau, eu swyddogaethau a’u gwaith a roddwyd i’r staff. Mewn e-bost cyn y seminar, awgrymodd Dyfan Jones y dylai’r ddirprwyaeth anelu cynnwys y seminar at lefel isel oherwydd diffyg profiad y rhai a oedd yn bwriadu bod yn bresennol.
Dydd Sul 30 Medi: Y ddirprwyaeth yn cyrraedd Maseru; ymweld â’r ardal leol gyda Dolen Cymru; cyfarfod gyda’r hwyr â Harper Brown, Cyfarwyddwr, Sentebale.

Dydd Llun 1 Hydref: Seminar drwy’r dydd yng Ngwesty Maseru Sun, gan gynnwys gyflwyniadau ar gefndir y Cynulliad a sgiliau pwyllgor cyffredinol, yn ogystal â gwaith grŵp.
Dydd Mawrth 2 Hydref: Seminar drwy’r dydd yng Ngwesty Maseru Sun, gan gynnwys cyflwyniadau a thrafodaethau ynghylch gwaith pwyllgor. Yn ystod y trafodaethau, gofynnodd y cyfranogion gwestiynau, a gwnaethpwyd nifer o awgrymiadau, o ran sut y gallai pwyllgorau ddatblygu. Derbyniad gyda’r hwyr yng Ngwesty Maseru Sun o dan ofal Cangen Cymru o Gymdeithas Seneddol y Gymanwlad.
Dydd Mercher 3 Hydref: Ymweld â Senedd Lesotho; Ymweliad gan Mike German AC ag Ysgol Gyfun Molapo, Ardal Leribe (trefnwyd gan Dolen Cymru).
Dydd Iau 4 Hydref: Taith gan Mike German i Q’thing (yng nghwmni staff Dolen Cymru); cinio gyda’r hwyr gyda Mr Mohlokonya o fudiad Croes Goch Lesotho.
Dydd Gwener 5 Hydref: Ymweld â mudiad Croes Goch Lesotho; teithio yn ôl i Maseru yn y prynhawn. 
Argymhellion
Cafodd adroddiad ar yr ymweliad, a oedd yn cynnwys chwech argymhelliad, ei baratoi gan y ddirprwyaeth o Gangen Cymru. Roedd pedwar o’r argymhellion hyn yn cyfeirio at brosiectau yr oedd y ddirprwyaeth wedi’u gweld yn Lesotho. Cafodd yr argymhellion eu cymeradwyo gan Bwyllgor Gwaith Cangen Cymru o Gymdeithas Seneddol y Gymanwlad ar 24 Hydref 2007 (cyfeiriwch at baragraffau 35, 36 a 48 am fanylion llawn ar gyfer yr argymhellion hyn).
Gwnaethpwyd dau argymhelliad mewn perthynas â gwaith pwyllgor, fel a ganlyn:
· bod yr awgrymiadau a’r cwestiynau a oedd yn deillio o’r seminar yn cael eu cyflwyno ar gyfer ystyriaeth gan Lefarydd Cynulliad Cenedlaethol Lesotho; a
· bod y Gangen yn ystyried sut y gallai gynnig cymorth ychwanegol yn y blynyddoedd nesaf er mwyn diwallu’r angen am gymorth parhaus i gynorthwyo’r pwyllgorau newydd er mwyn iddynt gael dyfodol sicr a chynaliadwy ar ôl iddynt gael eu ffurfio.
Cafodd yr argymhellion hyn hefyd eu cymeradwyo gan Bwyllgor Gwaith Cangen Cymru o Gymdeithas Seneddol y Gymanwlad ar 24 Hydref 2007. 
Canlyniad
Ysgrifennodd Llefarydd Cynulliad Cenedlaethol Lesotho at y Cynullaid i fynegi ei werthfawogiad a’i ddiolch. Disgrifiodd y seminar fel: “an opportune learning experience” a dywedodd fod y wybodaeth a roddwyd yn “invaluable”. Cafodd John Grimes a Mike German AC glod am rannu eu profiadau mewn modd a oedd mor broffesiynol. Datganodd y Llefarydd y dyhead a ganlyn: “for the link to blossom and grow from strength to strength”
.
Yn ôl y cynnig ar gyfer yr ymweliad, byddai aelodau’r ddirprwyaeth yn cyflwyno adroddiad ysgrifenedig i’r Gangen ar ôl iddynt ddychwelyd. Byddai Cynulliad Cenedlaethol Lesotho hefyd yn cael ei ofyn i werthuso’r rhaglen ar ôl iddi orffen, a byddai adolygiad pellach yn cael ei gynnal chwe mis ar ôl yr ymweliad i nodi ffyrdd y cafodd y gwersi a ddysgwyd eu rhoi ar waith. 
Cafwyd rhai enghreifftiau o adborth cadarnhaol am effaith y seminar. Yn yr holiadur a gwblhawyd gan John Grimes, er enghraifft, nododd fod y seminar wedi llwyddo fel a ganlyn: “in overcoming (for a few days) the cultural reluctance of Clerks and Chairs to mix and talk as equals about how Committees work etc”. Mae’n debyg y byddai nifer o’r cyflwyniadau wedi cadarnhau y gwersi a ddysgwyd yn barod yn 2006. Fodd bynnag, ar ôl cael gohebiaeth gan Ddirprwy Glerc Cynulliad Cenedlaethol Lesotho, nid oes tystiolaeth o werthusiad mwy manwl gan Gynulliad Cenedlaethol Lesotho, fel a addawyd yn y cynnig ar gyfer yr ymweliad. Heb adolygiad o’r fath, mae’n anodd asesu effeithiau’r seminar yn yr hir dymor ac yn y tymor byr.
Nid yw wedi bod yn bosibl i sicrhau a oedd yr awgrymiadau/cwestiynau o’r trafodaethau yn ystod y seminar wedi cael eu cyflwyno i Lefarydd Cynulliad Cenedlaethol Lesotho (yn ôl argymhellion yr adroddiad ar yr ymweliad).
Ymweliad gan Bwyllgor HIV/AIDS Cyngres Lesotho, 8 – 15 Mawrth 2008

Y ddirprwyaeth
Y Seneddwr Anrhydeddus Mr Lerotholi Denis Seeiso (Aelod o Bwyllgor Dethol HIV/AIDS Cyngres Lesotho)

Y Seneddwr Anrhydeddus Mofumahali ‘Mantoetse L. Peete Seeiso (Aelod o Bwyllgor Dethol HIV/AIDS Cyngres Lesotho)

Ntsitsa Thamae (Clerc Pwyllgor Dethol HIV/AIDS Cyngres Lesotho)
Dyfan Jones (Cynghorydd Rhaglen Ddatblygu y Cenhedloedd Unedig i’r Pwyllgor)
Cefndir
Ym mis Ionawr 2008, mynegodd Clerc Cyngres Lesotho ddyhead fod y Cynulliad yn cynorthwyo â’r gwaith o hyfforddi Cadeirydd a Chlerc Pwyllgor Dethol HIV/AIDS y Gyngres. 
Ar gais y Llefarydd, cysylltodd Dyfan Jones, swyddog Rhaglen Ddatblygu y Cenhedloedd Unedig yn Lesotho—yr oedd y Gangen wedi cydweithio ag ef yn y gorffennol—â’r Cynulliad mewn perthynas â’r posibilrwydd o’r Cynulliad yn cynnal ymweliad mewnol gan Aelod a Chlerc Pwyllgor Dethol HIV/AIDS y Gyngres. Talwyd costau’r ymweliad gan Gyngres Lesotho, a oedd wedi sicrhau bod arian ar gael ar gyfer ymweliadau o’r fath a oedd i’w ddefnyddio erbyn mis Mawrth y flwyddyn honno.
Rhaglen
Cafodd cynnwys y rhaglen ei gydlynu gan Peter Kellam, o Ysgrifenyddiaeth y Gangen ar y pryd, a John Grimes o Wasanaeth y Pwyllgorau, gan ganolbwyntio ar sgiliau pwyllgor (yn dilyn y seminar o dan ofal John Grimes a Mike German yn Lesotho ym mis Medi 2007).
10 Mawrth: Cyrraedd y Senedd ar gyfer cyflwyniadau i gyflwyno’r Cynulliad; taith o amgylch y Senedd; cinio o dan ofal Claire Clancy (Prif Weithredwr a Chlerc y Cynulliad); cyflwyniad i’r pwyllgorau a thrafodaeth arnynt; swper o dan ofal Cangen Cymru o Gymdeithas Seneddol y Gymanwlad.
11 Mawrth: Cyrraedd Tŷ Hywel ar gyfer cyflwyniad i agweddau ymarferol ar waith y pwyllgorau, a thrafodaeth arnynt; ymuno â dathliadau Diwrnod y Gymanwlad yn y Senedd; cyfarfod â Dr Carl Clowes (Dolen Cymru); gwylio dadl Diwrnod y Gymanwlad; derbyniad Diwrnod y Gymanwlad.

12 Mawrth: Ymweld â swyddfeydd y BBC yn Nhŷ Hywel; Cyfarfod â John Griffiths AC; cyfarfod â’r Prif Swyddog Meddygol a’r Dirprwy Brif Swyddog Meddygol; gwylio’r Cyfarfod Llawn. 
13 Mawrth: Trafodaethau gyda’r Athro Hugh Pennington (yr ymchwiliad i E. Coli), David Melding AC, James Verity a David Metcalfe (y ddau olaf o Swyddfa Archwilio Cymru): cynhaliwyd y digwyddiad gan Gangen Cymru o Gymdeithas Seneddol y Gymanwlad; Cyflwyno yr ymwchiliad i E. Coli.
Argymhellion
Ni wnaethpwyd unrhyw argymhellion yn dilyn yr ymweliad, er y cafodd adroddiad byr ar yr ymweliad ei baratoi gan Ygrifenyddiaeth Cangen Cymru o Gymdeithas Seneddol y Gymanwlad sy’n nodi’r rhaglen ac yn cofnodi’r awgrymiadau a gafwyd mewn sesiwn grynhoi ar y diwrnod olaf o waith. 

Canlyniad
Ni chafwyd adroddiad ar yr ymweliad gan Senedd Lesotho i ddangos sut mae’r gwersi a ddysgwyd wedi cael eu rhoi ar waith. Fodd bynnag, mae adroddiad y Cynulliad yn cyfleu’r argraff fod y rhaglen ar y cyfan wedi bod yn addysgiadol ac o ddiddordeb i’r ymwelwyr. Yn ystod yr ymweliad, cafodd aelodau’r ddirprwyaeth gyfle i gysgodi staff y Cynulliad ac un o’r pwyllgorau. Dyma oedd yr agwedd ar yr ymweliad a oedd fwyaf defnyddiol o ran hyfforddiant yn ôl y ddirprwyaeth ar gyfer rhaglen gysylltu 2006.
Roedd agweddau eraill ar yr ymweliad hefyd yn ddefnyddiol i’r ddirprwyaeth; er enghraifft, soniodd y grŵp fod y sesiwn gyda’r BBC a’r Athro Pennington wedi bod yn fuddiol.
Maes arall o ddiddordeb i’r ddirprwyaeth oedd gwasanaethau HIV/AIDS yng Nghymru, ond nid oeddent wedi cael eu cynnwys yn rhaglen yr ymweliad hwn. Fodd bynnag, nododd aelodau’r ddirprwyaeth y byddai rhaglenni’r dyfodol o bosibl yn canolbwyntio ar wasanaethau HIV/AIDS yng Nghymru. Ni chafwyd cais i ystyried y gwasanaethau hyn cyn yr ymweliad y tro hwn. 
Mae’n werth nodi bod Clerc y Pwyllgor o Lesotho ar yr ymweliad hwn (Ntsitsa Thamae) wedi bod i’r seminar a gynhaliwyd gan Mike German AC a John Grimes yn Lesotho rhai misoedd yn gynharach (mis Hydref 2007). Mae’n debygol, felly, y byddai’r rhaglen wedi cadarnhau’r gwersi a ddysgwyd yn y seminar ym mis Hydref 2007.
Nododd Ysgrifenyddiaeth Cangen Cymru o Gymdeithas Seneddol y Gymanwlad awgrymiad gan y ddirprwyaeth y dylai cyfnewid dwyochrog o wybodaeth ddigwydd ar ddechrau rhaglenni’r dyfodol. Ni soniwyd am y posibilrwydd o gyfathrebu parhaus rhwng gymheiriaid yn y ddwy ddeddfwrfa ar ôl i’r ymwelwyr ddychwelyd i Lesotho. 
Seminar Ôl-etholiadol Cymdeithas Seneddol y Gymanwlad yn Lesotho, 15 – 21 Medi 2008

Y ddirprwyaeth
Mike German AC
Cefndir
Yn ystod cyfarfod o Bwyllgor Gwaith y Gangen ym mis Tachwedd 2006, cytunwyd y dylai Ysgrifennydd y Gangen wirfoddoli cefnogaeth y Cynulliad i Ysgrifennydd Cyffredinol Cymdeithas Seneddol y Gymanwlad ar gyfer rhaglenni datblygu seneddol yn Lesotho.
Ym mis Rhagfyr 2006, cytunodd Pwyllgor Gwaith Cangen Cymru o Gymdeithas y Gymanwlad y byddai Ysgrifennydd y Gangen yn ysgrifennu at Ysgrifenyddiaeth Pencadlys Cymdeithas Seneddol y Gymanwlad yn rhoi gwybod iddi am ddiddordeb y Cynulliad mewn cynorthwyo’r gwaith o oruchwylio etholiadau Cynulliad Cenedlaethol Lesotho a drefnwyd ar gyfer 17 Chwefror 2007.
Ym mis Mai 2008, gofynnodd Ysgrifennydd Cyffredinol Cymdeithas Seneddol y Gymanwlad i Gangen Cymru o’r Gymdeithas i anfon aelod i fod yn rhan o dîm adnoddau’r Gymdeithas ar gyfer seminar ôl-etholiadol yn Lesotho. Gwnaethpwyd hyn yn ôl cais gan Senedd Lesotho. Cynigiodd Ysgrifenyddiaeth Cymdeithas Seneddol y Gymanwlad i gyfrannu at gostau teithio’r aelod, i gyfateb â chost y tocyn awyr economi rhataf, gyda’r gangen a oedd yn cynnal yr ymweliad yn talu unrhyw gostau arlwyo
.

Amcanion
Byddai aelodau o dîm adnoddau Cymdeithas Seneddol y Gymanwlad (credwn fod term ‘y tîm adnoddau’ yn cyfeirio at yr holl unigolion a oedd yn gwneud cyflwyniad yn y seminar) yn siarad am 10 munud yr un ar y pynciau o dan sylw, a wedyn byddai cyfle ar gyfer trafodaeth gyffredinol gyda’r bwriad o annog y cyfranogiad ehangach posibl. Disgwyliwyd i’r tîm gynnwys 3 neu 4 person a fyddai’n arwain trafodaethau ar y pynciau gwahanol.
Rhaglen
Mae’r rhaglen ddrafft ar gyfer y seminar yn nodi bod Mike German wedi gwneud cyflwyniad ar ddau bwnc yn y seminar:
Sesiwn 2: Democratiaeth seneddol
Sesiwn 3: Moeseg ac atebolrwydd Aelodau Seneddol
Canlyniad
Nid ydym yn gwybod llawer am ganlyniad y seminar oherwydd nid ydym yn ymwybodol bod adroddiad ar yr ymweliad yn bodoli ac nid ymatebodd yr Aelod a gymerodd ran i’r ceisiadau am wybodaeth am yr ymweliad.
Ymweliad astudio gan yr Anrhydeddus Hlomohang Morokole, Is-lywydd Cyngres Lesotho, 10 – 14 Tachwedd 2008

Y ddirprwyaeth
Yr Anrhydeddus Hlomohang Morokole, Is-lywydd Cyngres Lesotho
Amcan

Yn dilyn yr etholiadau ar gyfer Cynulliad Cenedlaethol Lesotho yn 2007, gwnaethpwyd nifer o newidiadau yng Nghyngres Lesotho hefyd, gan gynnwys penodi Llywydd ac Is-lywydd newydd (swyddi cyfatebol i Llywydd ac Is-lywydd y Cynulliad). 
Bu’r Llywydd a’r Is-lywydd yn seneddwyr am nifer o flynyddoedd, ond nid oedd ganddynt lawer o brofiad o’u swyddi newydd. Roedd Cyngres Lesotho wedi trechu gwelliant arfaethedig gan y Llywodraeth i gyfansoddiad y wlad. Roedd y trafodaethau ar y mater hwn yn ddadleuol, gan nodi materion mewn perthynas â gweithdrefnau’r Gyngres. 
Cysylltodd Cyngres Lesotho â Llywydd y Cynulliad yn dilyn y datblygiadau hyn – er mwyn ymchwilio i’r posibilrwydd y gallai’r Cynulliad ddarparu hyfforddiant i’r Is-lywydd. Mae’n ymddangos nad oedd ymweliadau yn y gorffennol â San Steffan (oherwydd bod y ddau yn sefydliadau dwysiambr) yn gwbl buddiol, er nid ydym yn ymwybodol o’r rheswm am y disgrifiad hwn.
Diben yr ymweliad oedd: “to expose the VP to the workings of another legislature, and specifically to give the VP greater insight into the Assembly, particularly to observe the role of PO and Deputy PO”.

Rhaglen
Awgrymodd Dyfan Jones (er ei fod yn gweithio i Raglen Ddatblygu y Cenhedloedd Unedig yn Nhwrci erbyn hynny) mai rhaglen a oedd yn canolbwyntio ar gyfuniad o gyfleoedd i gysgodi a sesiynau a seminarau hyfforddiant ar wahanol agweddau ar y gwaith penodol a fyddai’n fwyaf effeithiol.
Dydd Llun 10 Tachwedd 2008: Cyflwyniad i Gymru a’r Cynulliad; taith o amgylch y Senedd; cyfarfod â Claire Clancy, Prif Weithredwr a Chlerc y Cynulliad. 
Cysgodi/gwylio – yr Adran Addysg, y Gwasanaeth Cyfieithu a Chofnodi.



Dydd Mawrth 11 Tachwedd 2008: Cysgodi/gwylio – Gwasanaethau Cyfreithiol, Pwyllgorau Cyllid/Archwilio, Gwasanaeth Ymchwil yr Aelodau/Llyfrgell yr Aelodau; gwasanaeth goffa yn y Senedd; gwylio cwestiynau i Brif Weinidog Cymru yn y Cyfarfod Llawn.
Dydd Mercher 12 Tachwedd 2008: Gwylio’r pwyllgorau ar waith; Cysgodi/gwylio y Swyddfa Gyflwyno; gwylio cyfarfod y Pwyllgor Deisebau a’r Cyfarfod Llawn; mynd i arwerthiant addewidion Dolen Cymru; cinio ar gyfer Dolen Cymru a’r Brenin Letsie III

Dydd Iau 13 Tachwedd 2008: Y Brenin yn cyrraedd.

Canlyniad
Nid oes cofnodion neu adroddiad ar gael i ddangos beth oedd buddiannau’r ymweliad, neu sut gallai’r ymweliad fod wedi gwella arferion seneddol yn Lesotho. Nid oes cofnod fod yr Is-lywydd wedi treulio unrhyw amser gyda’r Llywydd neu’r Dirprwy Lywydd, sef yr hyn a oedd yn ymddangos i fod yn reswm allweddol, os nad y rheswm canolog, dros gynnal yr ymweliad. 
Arwerthiant addewidion, 12 Tachwedd 2008
Cefndir
Ym mis Tachwedd 2008, noddodd Cangen Cymru o Gymdeithas Seneddol y Gymanwlad ddigwyddiad i godi arian ar gyfer ‘Apêl 25’ Dolen Cymru. Nod yr apêl oedd codi £250,000 i adeiladu a chynnal canolfan hyfforddiant a diwylliant modern yn Maseru, Lesotho, a darparu offer ar ei chyfer. Byddai’r ganolfan yn ceisio
:

· meithrin a datblygu cysylltiadau rhwng Cymru a Lesotho ar sail materion yn ymwneud ag addysg, iechyd a chrefydd;
· darparu cartref a chynhyrchu incwm ar gyfer y ddolen gyswllt rhwng Lesotho a Chymru; a 
· darparu adnodd ar gyfer y Cymry a oedd yn gweithio yn, ac yn ymweld â, Lesotho.
Y cysyniad y tu ôl i’r digwyddiad oedd arwerthiant ar gyfer gwrthrychau a phrofiadau nis gellir eu prynu gan arian, fel trugareddau wedi’u harwyddo gan Nicole Cook (a enillodd fedal aur am feicio yn y gemau Olympaidd) a phryd o fwyd ar gyfer deg o bobl wedi’i baratoi gan y prif-gogydd enwog Graham Tinsley
. 
Oherwydd na oedd y Senedd ar gael ar y noson honno, cynhaliwyd yr arwerthiant yng Ngwesty St. David’s yng Nghaerdydd, a’r gost i Gangen Cymru o Gymdeithas Seneddol y Gymanwlad oedd tua £3,000.
Roedd y digwyddiad yn cydfynd ag ymweliad gan Frenin Lesotho ar gyfer rhaglen hyfforddi yn y Cynulliad i Is-Lywydd Cyngres Lesotho. 
Canlyniad

Rhaid datgan bod cryn ansicrwydd o ran yr union swm o arian a godwyd yn ystod yr arwerthiant wrth i ni baratoi’r adroddiad hwn ar gyfer Pwyllgor Gwaith Cangen Cymru o Gymdeithas Seneddol y Gymanwlad.
Yn dilyn yr arwerthiant ym mis Rhagfyr 2008, ysgrifennodd Dolen Cymru at Gangen Cymru o Gymdeithas Seneddol y Gymanwlad yn datgan bod y digwyddiad wedi codi dros £7,000. Ym mis Ionawr 2011, gofynnwyd i Dolen Cymru ddarparu’r union ffigur a godwyd gan yr arwerthiant, a nododd ffigur a oedd miloedd o bunnoedd yn llai na’r swm a ddarparwyd yn 2008.
Wedyn, gofynnwyd i Dolen Cymru egluro’r ffigur, a daeth yn amlwg fod y mudiad yn dibynnu ar nodiadau wedi’u hysgrifennu â llaw a chofnodion ar bapur yn hytrach na chofnodion electronig. Mewn gohebiaeth barhaol â Dolen Cymru, rhoddwyd sawl ffigur gwahanol fel y cyfanswm a godwyd ar noswaith yr arwerthiant addewidion. Pan y cafodd yr adroddiad hwn ei gyflwyno, nodwyd mai’r swm tebygol a godwyd ar y noswaith oedd £4,000, ond nid oedd yn bosibl rhoi swm terfynol.
O ran adeiladu “Canolfan Cymru”, mae 28 mis wedi mynd heibio (wrth gyflwyno’r adroddiad hwn) ers yr arwerthiant addewidion, ac nid yw gwaith adeiladu wedi dechrau. Mae Dolen Cymru wedi codi cyfanswm o £35,938 ar gyfer y prosiect, ond nid yw’r mudiad wedi adolygu’r targed o £250,000. Rydym wedi cael sicrwydd bod yr arian a godwyd hyd yn hyn wedi cael ei neilltuo’n benodol ar gyfer “Canolfan Cymru”.
Pan ofynnwyd i’r mudiad beth oedd y cynllun er mwyn codi’r £214,062 a oedd ar ôl i’w gasglu, nododd Dolen Cymru y byddai hyn yn digwydd drwy gyfres o ddigwyddiadau i godi arian, gan gynnwys Her y Tri Chopa, a’r “100 Club”.
Hefyd, nododd Dolen Cymru ei fod yn aros am gadarnhad ysgrifenedig gan y Weinyddiaeth dros Llywodraeth Leol yn Lesotho o ran argaeledd tir ar gyfer y ganolfan. Mae Dolen Cymru yn datgan bod tir wedi cael ei addo i’r mudiad fel rhodd.
Llythyr at Dolen Cymru – newid i’r ddogfen wreiddiol

Ar ôl i’r adroddiad hwn gael ei gyflwyno Bwyllgor Gwaith Cangen Cymru o Gymdeithas Seneddol y Gymanwlad, anfonodd Cadeirydd y Gangen lythyr i Dolen Cymru ar ran y Gangen yn gofyn i’r mudiad wneud yr hyn a ganlyn:
· egluro’r swm a godwyd yn ystod yr arwerthiant addewidion; ac 
· egluro sefyllfa “Canolfan Cymru” o ystyried yr oedi annisgwyl wrth adeiladu’r ganolfan.
Mewn ymateb i’r llythyr, dywedodd Dolen Cymru yr hyn a ganlyn:
· ar ôl adolygu’r cyfanswm a godwyd yn ystod yr arwerthiant addewidion, cadarnhawyd mai’r cyfanswm a godwyd ar y noson oedd £5,165.59;
· cytunodd Dolen Cymru fod y prosiect wedi cael ei rwystro rhywfaint oherwydd nad oedd nifer o ddigwyddiadau i godi arian wedi digwydd. Mae’r mudiad wedi penodi cyfarwyddwr newydd, a bydd yn parhau i fwrw ymlaen â “Chanolfan Cymru”;
· Mae Dolen Cymru wedi datgan: “genuine appreciation of the help and support that the CPA have shown in respect of Wales’ relationship with Lesotho”.

Ymweliadau eraill
Yn ogystal â’r seminarau hyfforddi a’r gweithgareddau a nodir uchod, mae nifer o ymweliadau eraill wedi digwydd. Yn ôl Uchel Gomisiynwr Lesotho a Dr Carl Clowes (mewn cyfarfod ym mis Chwefror 2011 ag Aelodau o Bwyllgor Gwaith Cangen Cymru o Gymdeithas Seneddol y Gymanwlad), mae’r ymweliadau hyn wedi cryfhau’r berthynas rhwng deddfwrfeydd Cymru a Lesotho. 
Ymweliad gan Ei Uchelder Brenhinol y Tywysog Seeiso Bereng Seeiso, Uchel Gomisiynwr Teyrnas Lesotho, 8 Rhagfyr 2005
Ar 8 Rhagfyr 2005, daeth Uchel Gomisiynwr Lesotho ar ymweliad â’r Senedd. Cafodd gyfarfod â’r Prif Weinidog, y Gweinidog dros Iechyd a Gwasanaethau Cymdeithasol a’r Gweinidog dros Addysg a Dysgu Gydol Oes. Roedd hefyd yn bresennol ar gyfer cinio bwffe a gynhaliwyd gan Gangen Cymru o Gymdeithas Seneddol y Gymanwlad.
Ymweliad gan Ei Uchelder Brenhinol y Tywysog Seeiso Bereng Seeiso, Uchel Gomisiynwr Lesotho, 30 Tachwedd 2006
Ar 30 Tachwedd 2006, daeth Uchel Gomisiynwr Lesotho ar ymweliad â’r Cynulliad a bu’n cyfarfod â swyddogion o adran addysg Llywodraeth Cymru, y Prif Swyddog Meddygol a swyddogion iechyd eraill.
Gwelodd Pwyllgor Gwaith y Gangen o Gymdeithas Seneddol y Gymanwlad yr ymweliad hwn fel cyfle i aelodau’r Gangen gwestiynu sut y byddai cysylltiadau pellach â Lesotho o bosibl yn datblygu, a chynhaliodd y Gangen ginio gyda’r Uchel Gomisiynwr. Tra ei fod yng Nghaerdydd, cafodd yr Uchel Gomisiynwr hefyd gyfle i gyfarfod â Chyfarwyddwr Twristiaeth a Marchnata Croeso Cymru.
Ymweliad gan y Gwir Anrhydeddus Mohlabi Kenneth Tsekoa, y Gweinidog dros Faterion Tramor, Llywodraeth Lesotho, 6 Mehefin 2008

Ar 6 Mehefin 2008, bu Gweinidog Lesotho dros Faterion Tramor yn ymweld â’r Cynulliad gan ei fod yng Nghymru ar gyfer Cynhadledd Lesotho 2008 yng Nghanolfan y Mileniwm. Roedd yr ymweliad yn cynnwys taith o amgylch y Senedd, trafodaeth a gynhaliwyd gan Gangen Cymru o Gymdeithas Seneddol y Gymanwlad ac wedyn lluniaeth ysgafn yn y Senedd.
Mae’r Gwir Anrhydeddus Mohlabi Kenneth Tsekoa wedi gwneud y sylwadau a ganlyn am y dolen gyswllt:

“the link is a source of hope to the people of Lesotho. It is one of the greatest developments that has come to us on a human level....it is an unprecedented example of how meaningful links can be.....given our location and smallness, there is a need to hold another hand, however far away, to help make us feel we are truly part of the world, part of the international community”

Ymweliad gan ddirprwyaeth o Weinyddiaethau Allweddol Lesotho, 25 Chwefror 2009 

Y ddirprwyaeth
Me Mabaitsi Motsamai, Y Weinyddiaeth Fasnach a Diwydiant
Ntate Lichaba, Y Weinyddiaeth Gyllid
Kanono Molemohi, Y Weinyddiaeth Lafur
Me Puleng Dumela, Y Weinyddiaeth Materion Cartref
Me Sentsuoe Lenka Mohau, Cofrestrydd Cyffredinol
Ntate Phafane, Siambr Fasnach a Diwydiant Lesotho

Ntate Motebang Mokoaleli, Corfforaeth Datblygu Cenedlaethol Lesotho
John Yates, Cynghorwr Llywodraethiant y British Council
Olga Kelly, Cynghorwr Llywodraethiant y British Council
Roedd yr ymweliad hwn yn rhan o raglen ehangach gan y British Council a oedd yn canolbwyntio ar hyrwyddo cyflymder y gwaith i ddiwygio’r hinsawdd fuddsoddi yn Lesotho a chefnogi Adran Ddatblygu’r Sector Preifat y Weinyddiaeth Gyllid.
Dangosodd yr ymweliad sut mae’r Cynulliad yn cefnogi mewnfuddsoddiad yng Nghymru ac yn craffu ar bolisïau a roddir ar waith gan Lywodraeth Cymru.
Yn y Cynulliad, bu’r ymwelwyr yn clywed cyflwyniad i’r Cynulliad a chawsant gyfle i wylio’r Cyfarfod Llawn. Wedyn, buont yn cyfarfod ag Aelodau Cynulliad dros ginio.
Ymweliad â Lesotho gan Jeff Cuthbert AC, 13 – 16 Mai 2010

Ar ddiwedd busnes Pwyllgor Gwaith Cymdeithas Seneddol y Gymanwlad yn Swaziland, aeth Jeff Cuthbert AC ar ymweliad â Lesotho, gan gynnwys adeilad newydd y Senedd, fel rhan o raglen a awgrymwyd gan Dolen Cymru ac a arweiniwyd gan y mudiad. Roedd agweddau eraill ar yr ymweliad yn cynnwys cyfarfodydd â’r Llysgennad o Iwerddon ac athrawon o Gymru yn Lesotho fel rhan o raglen Llywodraeth Cymru i hyfforddi athrawon Lesotho. Cafodd Jeff hefyd gyfle i ymweld â Mount Royal High School yn Leribe, sudd wedi’i hefeillio ag ysgol St. Cenydd yng Nghaerffili. 
Derbyniad ar y cyd rhwng Cymdeithas Seneddol y Gymanwlad a Dolen Cymru i ddathlu pen-blwydd Dolen Cymru yn 25 oed, 16 Mehefin 2010
Cynhaliwyd derbyniad i ddathlu pen-blwydd Dolen Cymru yn 25 oed yn y Senedd ym mis Mehefin 2010. Cafwyd areithiau gan Rosemary Butler AC, Dirprwy Lywydd y Cynulliad a Dr Carl Clowes, Is-gennad Anrhydeddus Cymru. Chwaraewyd fideo o Uchel Gomisiynydd Lesotho yn disgrifio buddiannau’r dolen gyswllt dros 25 mlynedd, a darllenwyd neges oddi wrth y Tywysog Harry (Noddwr Dolen Cymru) gan Wayne Crocker, Cadeirydd Dolen Cymru.

Ymweliad gan Frenhines Lesotho, 6 Hydref 2010

Fel rhan o ddathliadau pen-blwydd Dolen Cymru yn 25 oed, bu Ei Mawrhydi’r Frenhines Masenate Mohato Seeiso (yn ogystal â’i gosgordd) yn ymwelad â’r Cynulliad wrth iddi deithio o amgylch Cymru.
Casgliad
Nid oes amheuaeth fod y ddolen gyswllt rhwng Cangen Cymru o Gymdeithas Seneddol y Gymanwlad a Lesotho yn deillio o fwriadau da, a bod y rhaglenni, gweithgareddau a digwyddiadau a ddilynodd wedi dilyn yr ethos hwn. Cafwyd nifer o ganlyniadau cadarnhaol yn ystod y chwe blynedd diwethaf, gan gynnwys trafodaethau ar y cyd rhwng Cadeiryddion a Chlercod pwyllgorau yn ystod seminar sgiliau pwyllgor 2007 a lefelau uwch o dryloywder yn system pwyllgorau Senedd Lesotho.
Fodd bynnag, mae llawer o’r adborth cadarnhaol a gafwyd wedi bod yn storïol ei natur. Tra’n cydnabod yr anhawster wrth fesur buddion fel: “an increased understanding of each other’s nations”, rhaid nodi ei fod yn anodd gwerthuso—a dadlau ei fod yn anodd cyfiawnhau—y dolen gyswllt seneddol allweddol hwn yn absenoldeb adroddiadau swyddogol cyson.
Mae materion amlwg i’w codi mewn perthynas â chyfathrebu rhwng y Cynulliad a Senedd Lesotho. Gydol oes y ddolen gyswllt, cafwyd anhawster wrth geisio cysylltu â Senedd Lesotho yn uniongyrchol. Rhaid oedd dibynnu ar ymyrraeth unigolion a grwpiau eraill, sydd yn ffordd llai na pherffaith o gynnal dolen gyswllt mor bwysig ei natur. 
Dechreuwyd ar raglen o weithgareddau cyson gyda’r bwriad clir o gynyddu cyfranogiad gan Aelodau Cynulliad yng ngweithgareddau Cymdeithas Seneddol y Gymanwlad ac er mwyn cynnig cyfleoedd i staff Cynulliad Cenedlaethol Lesotho ddatblygu.
Fodd bynnag, ychydig iawn o Aelodau Cynulliad sydd wedi cael unrhyw gysylltiad uniongyrchol â’r ddolen gyswllt, er mai dyna un o’r prif resymau dros ei sefydlu. Mae hyn wedi arwain at ddiffyg cysondeb yn y prosiect, a chof corfforaethol amdano, a hynny ar ôl i amser ac arian sylweddol gael eu buddsoddi ynddo.
Mae hyn mewn cyferbyniad llwyr â Rhaglen yr Alban a Malawi (cyfeiriwch at Atodiad B), lle mae llawer mwy o Aelodau o Senedd yr Alban wedi ymwneud yn uniongyrchol â’r ddolen gyswllt, gan sicrhau cyfranogiad y Senedd. Mae rhaglen yr Alban a Malawi hefyd wedi cynnal cysondeb drwy ymdrechion fel grŵp trawsbleidiol a phrosiect peilot i gysylltu Aelodau o Senedd yr Alban â’u cymheiriaid am gost isel; nid yw’r nodweddiadau hyn yn wir am y ddolen gyswllt rhwng Cymru a Lesotho.
Dylid ystyried a fyddai agwedd mwy strategol tuag at y dolen gyswllt rhwng Cymru a Lesotho o dan awennau Cymdeithas Seneddol y Gymanlwad, a rhaglen waith i gydfynd ag ef, wedi hyrwyddo cysondeb a dulliau asesu haws eu mesur ac wedi’u diffinio’n well.
Argymhellion
Cyfarfu Cangen y Cynulliad Cenedlaethol o Gymdeithas Seneddol y Gymanwlad ar 7 Mawrth 2011 i drafod yr adroddiad hwn. Gwnaethpwyd y sylwadau a’r argymhellion a ganlyn gan aelodau Cangen Cymru o’r Gymdeithas:

Er nad oes amheuaeth bod y ddolen gyswllt ddwyochrog hon wedi arwain at rai canlyniadau cadarnhaol (er enghraifft, y gwaith i ddatblygu pwyllgorau mwy agored ac atebol yng Nghynulliad Cenedlaethol Lesotho), nid oes unrhyw waith wedi cael ei nodi ar gyfer y 2 flynedd ddiwethaf, ac fe argymhellir y camau a ganlyn fel ymateb:
1. Ni fydd y Gangen hon yn parhau i gynnal yn weithredol ei gysylltiadau Seneddol â Senedd Lesotho yn unig.
2. Dylai’r Gangen ysgrifennu’n ffurfiol at Dolen Cymru i fynegi pryderon ynghylch yr oedi penagored mewn perthynas â ‘Chanolfan Cymru’; gofyn i gael clywed y wybodaeth ddiweddaraf am gynnydd y prosiect yn rheolaidd a gofyn am eglurhad o’r cyfanswm a gasglwyd yn ystod ‘arwerthiant addewidion’ Cangen Cymru o Gymdeithas Seneddol y Gymanwlad yn 2008 i godi arian ar gyfer y ganolfan, a sut y rheolwyd yr arian hwnnw.
3.   Dylid dysgu gwersi o “brofiad Lesotho” a dylai unrhyw gysylltiadau dwyochrog Seneddol eraill yn y dyfodol (boed yn Affrica Is-Sahara neu yn unrhyw fan arall):
· gael eu ffurfio a’u datblygu yn strategol a chyda rhaglen waith sydd wedi’i datblygu’n llawn (ni ddylai hyn ddigwydd yn ad-hoc neu’n adweithiol);
· gael eu gwerthuso’n gyson yn erbyn amcanion penodol;
· ond cael eu sefydlu gyda deddfwrfa lle mae hyder yn y gallu i wneud a chynnal cysylltiad uniongyrchol rhwng Aelodau a Swyddogion (heb fod yn ddibynnol ar unigolion neu grwpiau eraill); a
· chynnwys llawer mwy o Aelodau a swyddogion nag yn achos y ddolen gyswllt â Lesotho i sicrhau “cyfranogiad gan y Cynulliad cyfan” a chysondeb y tu hwnt i gyfnod unrhyw Aelodau unigol, neu grŵp o Aelodau, yn ei swydd.







Atodiad A: Dadansoddiad o’r costau
Ymweliad â Lesotho i hel ffeithiau, 24-29 Hydref 2005

	Eitem
	 Swm (£) 

	Tocynnau awyren ar gyfer 4 person
	£9,932.00

	Gwariant a chostau gweinyddol Dolen Cymru ar gyfer yr ymweliad
	£759.40

	Treuliau John Griffiths AC
	£202.59

	Treuliau Mike German AC
	£244.74

	Treuliau Andrew George
	£198.93

	Rhodd i’w gyflwyno yn ystod yr ymweliad
	£72.00

	Cyfanswm
	£11,410


Ymweliad gan Ei Uchelder Brenhinol y Tywysog Seeiso Bereng Seeiso, Uchel Gomisiynydd Lesotho, 8 Rhagfyr 2005

	Eitem
	Swm (£) 

	Arlwyo
	£114.77

	Cyfanswm
	£114.77


Rhaglen gysylltu ar gyfer Staff Cynulliad Cenedlaethol Lesotho, 2 – 11 Gorffennaf 2006

Cafodd y cyllid i gefnogi’r rhaglen gyfnewid ei ddarparu gan Gangen Cymru o Gymdeithas Seneddol y Gymanwlad fel cydnabyddiaeth o gyfyngiadau ariannol Cynulliad Cenedlaethol Lesotho. 

	Eitem
	Swm (£)

	Tocynnau awyren
	£ 5,468.00

	Trafnidiaeth mewnol a thrafnidiaeth o’r maes awyr ac yn ôl
	£ 851.63

	Ymweliad â San Steffan
	£ 479.60

	Llety: Future Inn, Bae Caerdydd
	£ 3,567.90

	Lwfans cynhaliaeth
	£ 930.00

	Lletygarwch/Lluniaeth ysgafn
	£ 214.83

	Cyfanswm
	£ 11,511.96 


Ymweliad gan Ei Uchelder Brenhinol y Tywysog Seeiso Bereng Seeiso, Uchel Gomisiynydd Teyrnas Lesotho, 30 Tachwedd 2006
	Eitem
	Swm (£)

	Arlwyo
	£250.00

	Cyfanswm
	£250.00


Seminar sgiliau pwyllgor, 29 Medi – 6 Hydref 2007

	Eitem
	 Swm (£) 

	Tocynnau awyren
	£3,862.70

	Llogi ystafell yn y gwesty ar gyfer y seminar
	£1,274.00

	Llety
	£527.80

	Teithio yn Lesotho
	£506.09

	Treuliau eraill
	£259.19

	Cyfanswm
	£6,429.78


Ymweliad gan Bwyllgor HIV/AIDS Cyngres Lesotho 8 – 15 Mawrth 2008

Cafodd y rhan fwyaf o gostau’r ymweliad hwn eu talu gan Gyngres Lesotho, ond roedd rhai costau arlwyo a theithio dros ben.
	Eitem
	 Swm (£) 

	Arlwyo/lletygarwch
	£287.83

	Costau teithio
	£90.00

	Cyfanswm
	£377.83


Ymweliad gan y Gwir Anrhydeddus Mohlabi Kenneth Tsekoa, y Gweinidog dros Faterion Tramor, Llywodraeth Lesotho, 6 Mehefin 2008
Dim costau
Seminar ôl-etholiadol Cymdeithas Seneddol y Gymanwlad yn Lesotho, 15 – 21 Medi 2008

	Item
	 Amount (£) 

	Tocyn awyren dwyffordd i Lesotho – dosbarth busnes drwy Dubai a Johannesburg
	£2,347.95

	Ad-daliad gan Gymdeithas Seneddol y Gymanwlad – ar gyfer tocyn awyren dosbarth economi yn dilyn y llwybr mwyaf cost-effeithiol
	-£1,036.00

	Llety
	£259.10

	Cyfanswm
	£1,571.05


Ymweliad gan yr Anrhydeddus Hlomohang Morokole, Is-lywydd Cyngres Lesotho, 10 – 14 Tachwedd 2008

Talodd Cangen Cymru o Gymdeithas Seneddol y Gymanwlad am lety’r Is-lywydd.
	Eitem
	 Swm (£) 

	Llety
	£667.81

	Costau eraill
	£130.82

	Cyfanswm
	£798.63


Arwerthiant Addewidion, 12 Tachwedd 2008

	Eitem
	Swm (£)

	Llogi ystafell Dylan Thomas
	£750.00

	Arlwyo
	£1,329.75

	Costau eraill
	£920.84

	Cyfanswm
	£3,000.59


Ymweliad gan ddirprwyaeth o weinyddiaethau allweddol o Lesotho, 25 Chwefror 2009
Dim cost; talwyd costau arlwyo gan y British Council
Ymweliad â Lesotho gan Jeff Cuthbert AC, 13 – 16 Mai 2010
Nid ydym yn ymwybodol o unrhyw gostau yn deillio o’r ymweliad hwn
Derbyniad Cymdeithas Seneddol y Gymanwlad a Dolen Camru i ddathlu pen-blwydd Dolen Cymru yn 25 oed, 16 Mehefin 2010
	Eitem
	 Swm (£) 

	Arlwyo (cytunwyd ar 50% o’r gost)
	£537.27

	Cyfanswm
	£537.27


Ymweliad gan Frenhines Lesotho, 6 Hydref 2010

	Eitem
	 Swm (£) 

	Arlwyo
	 £ 585.37 

	Cyfanswm
	 £ 585.37 


                                                            Cyfanswm - £36,587.25

Atodiad B: Rhaglen Cymorth Technegol yr Alban a Malawi
Wrth baratoi’r adroddiad hwn, roedd yn anochel y byddai’r ddolen gyswllt rhwng Cymru a Lesotho yn cael ei chymharu â’r ddolen gyswllt rhwng Senedd yr Alban a Chynulliad Cenedlaethol Malawi, un arall o ddeddfwrfeydd datganoledig y Deyrnas Unedig sydd wedi ffurfio dolen gyswllt, nid yn unig ag aelod arall o Gymdeithas Seneddol y Gymanwlad ond gwlad arall sydd o fewn Affrica Is-Sahara sy’n debyg i Lesotho mewn nifer o ffyrdd.
Mae’r ddolen gyswllt hwn wedi canolbwyntio “gymorth technegol” ac wedi darparu ar gyfer nifer o ymweliadau rhwng yr Alban a Malawi gan wleidyddion a swyddogion ers 2005. Mae gan Senedd yr Alban Grŵp Trawsbleidiol ar Lesotho, sy’n cyfarfod sawl gwaith bob blwyddyn. Mae ugain o Aelodau Senedd yr Alban wedi ymweld â Malawi, ac mae Senedd yr Alban hefyd wedi cysylltu deg Aelod o Senedd yr Alban â deg Aelod Seneddol o Gynulliad Cenedlaethol y Gymanwlad fel rhan o brosiect arloesol a oedd o ddiddordeb amlwg i Gymdeithas Seneddol y Gymanwlad a sawl deddfwrfa unigol. Bydd y deg Aelod hwn yn cael blaenoriaeth pan fydd ymweliadau’n cael eu trefnu yn ystod y sesiwn nesaf.
� Paul Williams, Wales’ African Twin: The Story of Dolen Cymru (Gwasg Gomer: Llandysul) 2008


� Gwybodaeth a ddarparwyd gan Nathan Huish, yr Adran Plant, Addysg, Dysgu Gydol Oes a Sgiliau, Llywodraeth Cymru (gohebiaeth e-bost 21.1.11). 


� Crynodeb o’r materion a drafodwyd yn ystod cyfarfodydd Pwyllgor Gwaith y Gangen rhwn mis Rhagfyr 2004 a mis Mai 2005. Amlinellwyd nifer o fanteision gweithio ar y cyd ym mhapurau CPA 64 – 04 a CPA 04 – 05.


� Papur CPA 64 – 04


� Adroddiad ar Ymweliad Cangen Cymru o Gymdeithas Seneddol y Gymanwlad â Lesotho, 24-29 Hydref 2005 


� Llythyr drafft gan y Llywydd at Lefarydd Cynulliad Cenedlaethol Lesotho, mis Gorffennaf 2005


� “Sequence of Events”, briff gan dîm Cysylltiadau Rhyngwladol y Cynulliad.


� “Sequence of Events” briff gan dîm Cysylltiadau Rhyngwladol y Cynulliad.


� I gael rhagor o wybodaeth am amcan, cynnwys ac argymhellion yr ymweliad hwn, cyfeiriwch at “Report of the Commonwealth Parliamentary Association (Wales Branch) Visit to Lesotho 24-29 October 2005”.


� Wedi’i seilio ar e-byst rhwng Dyfan Jones a’r Cynulliad.


� I gael rhagor o wybodaeth am amcan, cynnwys ac argymhellion yr ymweliad hwn, cyfeiriwch at “Report of the Commonwealth Parliamentary Association (Wales Branch) Attachment Programme for Lesotho National Assembly Staff, 2 – 11 July 2006”


� ibid


� Cofnodion cyfarfod Cangen Cymru o Gymdeithas Seneddol y Gymanwlad, 29 Tachwedd 2006.


� Adroddiad gan y ddirprwyaeth o Gynulliad Cenedlaethol Lesotho a fu ar ymweliad â Chynulliad Cenedlaethol Cymru.


� Gohebiaeth e-bost â Dirprwy Glerc Cynulliad Cenedlaethol Lesotho, 18 Chwefror 2011. 


� I gael rhagor o wybodaeth am amcan, cynnwys ac argymhellion yr ymweliad hwn, cyfeiriwch at “Report of the Commonwealth Parliamentary Association (Wales Branch) Attachment Programme for Lesotho National Assembly Staff, 2 – 11 July 2006”


� Gwybodaeth a ddarparwyd gan John Grimes a Dirprwy Glerc Cynulliad Cenedlaethol Lesotho yn holiadur Cangen Cymru o Gymdeithas Seneddol y Gymanwlad.


� I gael rhagor o wybodaeth am amcan, cynnwys ac argymhellion yr ymweliad hwn, cyfeiriwch at “Report of the Commonwealth Parliamentary Association (Wales Branch) Lesotho Link 29 September – 6 October 2007”


� Llythyr gan Lefarydd Cynulliad Cenedlaethol Lesotho at Llywydd Cynulliad Cenedlaethol Cymru, 22 Hydref 2007.


� Adroddiad gan Gangen Cymru o Gymdeithas Seneddol y Gymanwlad ar ymweliad gan Bwyllgor HIV/AIDS Cyngres Lesotho


� Gohebiaeth a gafwyd gan Dr William F. Shija, Ysgrifennydd Cyffredinol Cymdeithas Seneddol y Gymanwlad, 22 Mai 2008.


� Gwybodaeth o e-byst rhwng Dyfan Jones a Peter Kellam, 20 Mehefin 2008


� Darparwyd y wybodaeth hon gan Dolen Cymru drwy holiadur Cangen Cymru o Gymdeithas Seneddol y Gymanwlad


� Gwybodaeth o raglen y digwyddiad.


� Darparwyd y wybodaeth hon gan Dolen Cymru drwy holiadur Cangen Cymru o Gymdeithas Seneddol y Gymanwlad


� Darparwyd y wybodaeth hon gan Dr Carl Clowes (Llywydd Gydol Oes Dolen Cymru) mewn e-bost at Richard Johnson, 13 Ebrill 2011 


� Dyfyniad gan Dr Carl Clowes yn holiadur Cangen Cymru o Gymdeithas Seneddol y Gymanwlad.

